
Summary

The article is devoted to the more effective operation of solar tracking systems in the current conditions
and the development of a system for cleaning the panels using a remote-controlled rubber brush in cases of
contamination of solar panels due to weather conditions and other reasons. The article discusses the
importance of solar panels, solar tracking systems, and equipment to be used for remote cleaning of panels.

Xülasə

Məqalə günəş izləmə sistemlərinin hazırki şəraitdə daha effektiv işləməsi və günəş panellərinin hava
şəraitindən və digər səbəblərdən çirklənməsi hallarının uzaqdan idarəedilən rezin fırça vasitəsilə panellərin
təmizləmə sisteminin işlənməsinə həsr edilmişdir. Məqalədə günəş panellərinin önəmi, günəş izləmə sistem-
lərinin haqqında və panellərin uzaqdan idarəedilmə ilə təmizlənməsi üçün istifadə ediləcək avadanlıqlar haq-
qında danışılmışdır.

Açar sözlər: enerji mənbələri, günəş paneli, günəş izləmə sistemi, təmizləmə sistemi, mikrokontroller

Аннотация

Статья посвящена более эффективной работе систем слежения за солнцем в современных усло-
виях и разработке системы очистки панелей с помощью дистанционно управляемой резиновой щетки
в случаях загрязнения солнечных панелей из-за погодных условий и других причин. В статье
обсуждается важность солнечных панелей, систем слежения за солнцем и оборудования, которое
будет использоваться для удаленной очистки панелей.

Ключевые слова: источники энергии, солнечная панель, система слежения за солнцем, система
очистки, микроконтроллер.

GİRİŞ. Elektrik enerjisi şəklində bərpa olunan enerji 75 və ya 100 il bundan əvvəl müəyyən
dərəcədə istifadə edilmişdir. Günəş, Külək, Hidro və Geo-termal kimi mənbələrin hamısı müxtəlif
səviyyələrdə müvəffəqiyyətlə istifadə edilmişdir. Ən çox istifadə edilən su və külək enerjisidir,
günəş enerjisi isə bütün dünyada orta dərəcədə istifadə olunur. Bu, günəş batareyalarının nisbətən
yüksək qiyməti və onların aşağı çevrilmə səmərəliliyi ilə əlaqələndirilə bilər.Günəş enerjisi enerji
daşıyıcıları və enerji mənbələri ilə müqayisədə şübhəsiz ki, bir sıra mühüm üstünlüklərə malikdir.

Birinci növbədə, iş zamanı günəş elektrik stansiyası ətraf mühitə zərərli maddələr buraxmadığı
üçün günəş enerjisi ekoloji cəhətdən təmizdir.

İkinci üstünlük Yerin Günəşdən aldığı böyük miqdarda enerjiyə görə günəş enerjisinin yüksək
resurs intensivliyidir.

Üçüncüsü, günəş enerjisi sistemlərinin həyata keçirilməsi xüsusiyyəti onları genişləndirmək və
belə sistemləri kütləvi istehsal etmək üçün imkan yaradır.

Şəkil 1. Günəş panelləri

Günəşdən istifadə edilə bilən elektrik enerjisinin çıxarılması fotoelektrik mexanizmin kəşfi və
görünən işığı birbaşa cərəyana çevirən yarımkeçirici material olan günəş elementinin sonrakı
inkişafı ilə mümkün olmuşdur. Günəş panellərindən istifadə edərək, elektriklə əlaqəli bir sıra günəş
batareyaları yükdə fiziki olaraq istifadə edilə bilən bir DC gərginliyi yaradılır. Səmərəlilik daha
yüksək səviyyələrə çatdıqca günəş panelləri getdikcə daha çox istifadə olunur və xüsusilə elektrik
xətlərinin yerləşdirilməsinin iqtisadi cəhətdən sərfəli olmadığı ucqar ərazilərdə geniş yayılmışdır
[2].

İşığın toplanması günəşin düşmə bucağından asılıdır və perpendikulyar nə qədər yaxın olsa, güc
də bir o qədər çox olar. Günəş paneli düz bir səth üzərində quraşdırılarsa, gün ərzində günəş işığının
səhər və axşam düşmə bucağının 90 °-ə yaxın olacağı aydındır. Belə bir düşmə bucağı üçün
hüceyrənin işıq toplama qabiliyyəti mahiyyətcə sıfıra bərabərdir və nəticədə heç bir çıxış əldə edə
bilmirik, lakin günorta saatlarında, düşmə bucağı 0°-yə yaxınlaşır və panelə düşən işığın tamamilə
perpendikulyar olduğu nöqtəyə qədər gücün davamlı artmasına səbəb olur ki, bu zaman biz
maksimum güc əldə edə bilirik. Axşam saatlarına doğru isə bu prosesin əksi baş verir və artan
bucaq gücün yenidən minimuma doğru azalmasına səbəb olur. Buna əsasən, enmə bucağını
mümkün qədər 0°-ə yaxın saxlamaqla paneldən maksimum güc çıxışını əldə etmək mümkündür.
Günəş panelini davamlı olaraq günəşə tərəf əyməklə buna nail olmaq olar [4,5]

Bu dediklərimizi nəzərə alaraq günəş izləmə sistemlərindən geniş istifadə olunur. Günəşin
mövqeyini hiss etmə və izləmə prosesi Günəş İzləmə qurğusu kimi tanınır. Günəşi effektiv şəkildə
izləmək üçün real vaxt rejimində izləmənin zəruriliyi nəzərə alınır ki, əməliyyat zamanı heç bir
xarici məlumat tələb olunmadan günəş panelindən maksimum gücün alınması mümkün olsun [1].

Şəkil 2. Günəş izləmə sistemi

MƏSƏLƏNİN QOYULUŞU
Bu məqalədə günəş panellərinin uzaqdan idarəetmə vasitəsilə təmizlənmə sisteminin işlənməsi

barədə təkliflər verilmişdir. Günəş panellərinin təmizlənməsi onların optimal performansını və
səmərəliliyini təmin etmək üçün vacib bir texniki xidmətdir. Günəş panelləri hava şəraitindən,
müxtəlif hadisələr və.s səbəblərdən çirklənə bilər və bu çirklənmələr nəticəsində panellərin enerji
istehsalı aşağı düşür. Günəş panellərinin təmizlənməsi çox müəssisə və təşkilatlarda insan
əməyindən istifadə edilərək aparıldığından panellərin vaxtaşırı təmizlənməsi və baxımı uzun
müddət tələb edir. Bu təmizləmə işləri zamanı panellərin səthinin cızılması və zədələnməsi halları
baş verir ki, bu da onların optimal performansını və səmərəliliyini aşağı salır. Təklif olunmuş panel
təmizləmə sistemi günəş panellərinin üzərinə bərkidilmiş xüsusi tempratura davamlı yumşaq rezin
fırçalar vasitəsilə təmizləməni həyata keçirir. Rezin material elə seçilməlidir ki, tempratura və
müxtəlif iqlim şəraitlərinə davamlı olsun və günəş panellərin üzərində cızıqlar və müxtəlif qüsurlar
əmələ gətirməsin. Bu təmizləmə sistemi insan əməyini azaldır, panellərin zədələnməsinin qarşısını
alır və təmizləmə sisteminin işləməsi panellərdən hasil olunmuş enerji ilə aparıldığı üçün əlavə
enerji tələbatı lazım olmur [3].

MƏSƏLƏNİN HƏLLİ
Günəş izləmə və panellərin təmizləmə sistemini həyata keçirmək üçün istifadə olunacaq

avadanlıqlar aşağıdakılardır:
1.Mikrokontroller
2. Fotorezistor (LDR) (Şəkil 3)
3. Yağış Sensoru (Şəkil 4)
4. Nema17 stepper motor (Şəkil 5)
5. HC-06 Bluetooth modulu. (Şəkil 6)

Şəkil 3. Fotorezistor (LDR) Şəkil 4. Yağış sensoru

Şəkil 5. Nema17 stepper motor Şəkil 6. HC-06 Bluetooth modulu

Günəş panelləri əsasən hündür yerlərdə yerləşdirildikləri üçün təmizləmə işlərinin aparılması
insan təhlükəsizliyi baxımından olduqca təhlükəlidir. Bu səbəbdən təklif olunmuş günəş
panellərinin təmizləmə sisteminin işi aşağıdakı kimidir.

Birinci vəziyyətdə günəş izləmə sistemləri günəşin vəziyyətinə uyğun olaraq hərəkət edirlər və
havanın yağışlı olması vəziyyətinə əsasən günəş panelləri üzərində su damlaları düşəcəkdir və bu
vəziyyətdə günəş panellərinin nerji hasil etməsi açağı düşəçəkdir. Yağış Sensoru vasitəsilə yağışın
düşmə anından asılı olaraq mikrokontrollerə siqnal göndəriləcəkdir və günəş panelinin öz enerjisi
ilə hərəkətə gətirilən motor vasitəsilə rezin fırça hərəkətə gətirilərək panellərin üzərində olan su
damlalarını təmizləyəcəkdir.

İkinci vəziyyətdə havanın şəraitindən asılı olaraq toz, çirk və.s amillər səbəbindən günəş
şüalarının panelin üzərinə düşməsinin qarşısının alındığı hallar üçün biz HC-06 Bluetooth modulu
vasitəsilə mikrokontrollerə siqnal ötürürük. Bundan sonra əvvəlcə panel üzərinə su axıdılır və daha
sonra günəş panelinin öz enerjisi ilə hərəkətə gətirilən motor vasitəsilə rezin fırça hərəkətə
gətirilərək panel üzərində olan çirklər təmizlənəcəkdir. Hc-06 Bluetooth modulunun əhatə dairəsi
açıq hava şəraitində 30 metr təşkil edir (Şəkil 7).

Şəkil 7. Panellərin təmizləmə sisteminə əlavə edilmiş rezin fırçalı təmizləyicinin ümumi görünüşü

NƏTİCƏ
Günəş panellərinin hava şəraitindən və ya müxtəlif səbəblərdən çirklənməsi zamanı panellərin

təmizlənməsi üçün uzaqdan idarə edilmə vasitəsilə idarə olunan tempratura davamlı yumşaq rezin
fırçalar vasitəsilə panellərin təmizlənməsi üçün yeni model konstruksiya təklif edilmişdir.

Rezin material olaraq B14 tipli material seçilmiş və bunun nəticəsində panellərin səthinin
cızılmasının qarşısı alınmışdır.

